
berbetan
IRENE AULESTIArekin

barkua bete berba
barkua bete berba

barkua bete berba

MUSIKA EHZ, herri bat zuzenean

JAI HERRIKOIAK Deustuko Erriberako jaiak!

JAI HERRIKOIAK Arangoitiko Jaiak!

KULTUR TXOTX Patri Muñoz eta Salva Anakabe Solabarrieta

Entrenatzen proiektua Berbaizun jaio zen ideiatik abiatu eta Kukulaisik eraman 
zuen aurrera. 2022-2023 ikasturtean eman zitzaion hasiera proiektuari, helburu 

argi batekin: euskararen erabilera eta sustapena kirol arloan integratzea. Proiektuak 
euskararen normalizazioa bilatzen du kirol jardueren bidez, kirolari gazteak eta 

komunitatea orokorrean euskara erabiltzera bultzatuz.

iri-

  Artikulua          14 

iri-

II

Irene Aulestiak 29 urte ditu. Deustuarra da eta Arangoitira igo berri da bizitzera. 
Bi urterekin hasi zen musikan. Eskolara baino lehen musika munduan murgildu zen, eta ho-
rrek bere bizitza asko markatu du. Kontserbatorioan gitarra klasikoa ikasi zuen 18 urterarte, 
baina bere benetako instrumentua ahotsa da eta horregatik musika modernoa ikastea erabaki 
zuen. Gaur egun, proiektu askotan parte hartzen du. Horien artean, Gospel Bilbao nabar-

mentzen da, Euskadin sortu zen lehen gospel abesbatza. 

Rementeria: Hirugarren Menderaino Heldu den Loradendaren Historia

Azken hilabetean, bereziki Alemanian jokatu den Eurokoparen 

harira, berriz ere piztu da politika eta kirola berez lotutako 

kontzeptuak edo, aldiz, nahastu ezin diren kontuak diren 

inguruko eztabaida. Izan ere, beste hainbat arlotan gertatzen 

den moduan, ez dira gutxi izan zentzu komunaren ikurra 

altxatuta kirola kontu isolatutzat aurkeztu dutenak, politika 

alde batera utzi behar dela aldarrikatzen zuten bitartean. 

Tamalez, beste hainbestetan bezala, aldarrikapen horren atzean 

ezkutatzen dena izaera edo ideia politiko batzuk indartzeko, 

eta horietatik kanpo gera daitezkeen aldarrikapenak ukatzeko 

edo seinalatzeko asmo hutsa baino ez da. Azken urteetako 

hainbat gertaerei erreparatuz, dudarik gabe esan daiteke 

futbolak baduela izaera eta batez ere erabilera politiko zehatza. 

Beharbada horren adibide argienak aipatutako Eurokopan ikusi 

ahal izan diren adierazpen nazionalista, arrazista eta faxista 

ugariak lirateke, baina ezin dugu ahaztu txapelketa handietatik 

at, talde edo ideia zehatz batzuk egunerokoan jazarriak eta 

zentsuratuak diren bitartean, talde erreakzionario eta faxistek 

euren sinbologia, aldarri eta jarduera oldarkorrak nahieran 

plazaratzeko eszenatoki aparta dela futbol profesionala. 

Uler dezagun, beraz, futbola badela politika egiteko arlo bat 

eta ez dezagun bere izaera ukatu hura gure aurka erabiltzen 

duten bitartean. 

Badator uda, lotsaz bada ere, eta badator bero itogarriaz salbu 

jartzeko garaia. Leku batetik bestera mugitzen garenean ze 

bide hartuko dugun ondo pentsatzekoa. San Inazio eta Deustu 

lotzen dituen itsasadar pareko paseoa egunero zeharkatzen 

dugunontzat egun gogorrak, ze ez dago hor pilatzen den beroa 

leunduko duen haize bolada ezta gerizperik ere. Benidorm 

kutsua hartzen du ibilbideak eguzki beteko egunetan: 

kamisetarik gabeko ibiltariak, azal txigortuak zerura begira, 

eguzkitako betaurrekoen pasarela herrikoia.

Gero eta beroagoak datozkigu udak eta begetazioa falta zaigu 

hiri honetan, zementoaren berotasuna baretuko duen azalera 

berdea. Epe luzera planifikatu beharreko kontua da baina, 

urteak behar dituztelako landareek hostotsu jartzeko eta 

hamarkadak zuhaitzek tamaina esanguratsua hartzeko. Horren 

ordez, kaleen eta plazen eraberritzeetan zuhaitz helduen 

mozketa da ikusten ari garena, eta urtaro berri bakoitzarekin 

lorategietako landareen ordezkapen etengabea.

Zuhaitzak altzaritzat beharrean izaki bizidun bezala tratatuko 

bagenitu? Landaredia apaingarri bezala ikusi ordez hiriko 

ekosistemaren parte dela ulertuko bagenu? Babesleku 

klimatikoen logikaz pentsatu beharrean hirian zeharreko sare 

begetal jarraia sortuko bagenu? Beroaldirako Corte Inglés 

gutxiago eta freskotasun begetal gehiago mesedez.

Itsaso Larramendi Elexgaray
Hiriaz eta beste

Futbola eta politika

6

Maitane Muñoz Iturria

Jon Zubieta  
Sanitarra

bilbokoaldizkariak@gmail.com

Verde que te quiero verde

4

Zerk ekarri zintuen Deustura eta 
noiz?

Familia kontuengandik etorri 
nintzen pasaden irailean. Gai-
nera, nire bikotekidea bertokoa 
dela aprobetxatu nuen. 

Zerk harritu zintuen gehien iritsi 
zinenean?

Iritsi nintzenean gehien harritu 
ninduena paisaia berdeak izan 
ziren. Horrez gain, arropa es-
kegitzeko esekitokiak  aterkiez 
estaltzea bitxia iruditu zi-
tzaidan. Nire herrian ez  dugu 
horrelakorik erabiltzen.

Ze harreman duzu euskararekin 
hemen zaudenetik eta zein zenuen 
hona etorri aurretik?

Nire bikotekideak eta bere 
familiak euskaraz bizi dute 
egunerokotasuna, beraz, oso 
presente daukat. Haiei esker 
egunero entzuten dut euskara 
gutxinaka hizkuntza barnera-
tzen noa. Heldu nintzenean 
hizkuntza erabat berria zen 
niretzat baina gaur, hurbileko 
sentitzen dudala esan dezaket.

Hilabete batzuk daramatzazu jada 
euskara ikasten. Nola daramazu?

Urrian euskaltegian hasi nin-
tzen. Momentuz A2 mailan ari 
naiz eta hizkuntza zaila irudi-
tzen zaidan arren, aurrerapauso 
handia nabaritu dut nire euska-
ra mailan. Uste dut harrapatzen 
noala. 

Zer gustatzen zaizu gehien eta zer 
gutxien?

Gehien gustatzen zaidana egin 
dezakezun plan piloa da. Hon-
dartza eta mendia hain gertu 
izateak eta bata edo bestearen 
arteko hautua egin ahal izateak 
askatasuna ematen dizu. 

Gutxien gustatzen zaidana, 
euri gehiegi egiten duela izan 
daiteke.

Ze desberdintasun sumatzen di-
tuzu zure herrian bizi eta Bilbo-
Deustun bizitzetik?

Zalantzarik gabe klima. Anda-
luziako klima bero eta lehorrak 
ez du hemengoarekin zerikusi-
rik.

Gomendatuko zenioke zure he-
rriko norbaiti zuk egindakoa egi-
tea? eta hala bada, nola eta zer-
gatik? Ze aholku emango zenioke 
herriko norbaiti, zuk emandako 
pauso bera eman nahi badu?

Bai, lan egiteko aukera asko 
daude hemen eta jendeak 
besoak zabalik hartzen zaitu. 
Kultura ezberdinak ditugu eta 
nahi izatekotan, elkarrengandik 
ikasteko asko.

Epe luzerako geratzeko asmorik 
duzu?

Euskara ikasten jarraitu nahi 
dut eta nahiago nuke C1 maila 
lortu. Epe luzera begira gera-
tuko naizenik uste ez dudan 
arren, ez dut baztertzen berriro 
hemen bizitzea noizbait.

Zenbatero egiten duzu buelta 
etxera?

Gutxi gorabehera hilean behin 
etxera itzultzen saiatzen naiz. 
Hala, familia eta lagunak ikus 
ditzaket.

q
bilbokoaldizkariak@gmail.com

Pilar Jiménez

Adina: 24 urte
Jatorria: Andaluziarra, Jaengoa
Bizitokia: Deustu
Lanbidea: irakaslea

gurera etorriak

Entrenatzen proiektua Berbaizun jaio zen ideiatik abiatu eta Kukulaisik eraman 
du aurrera. 2022-2023 ikasturtean eman zitzaion hasiera proiektuari, helburu 

argi batekin: euskararen erabilera eta sustapena kirol arloan integratzea. Proiektuak 
euskararen normalizazioa bilatzen du kirol jardueren bidez, kirolari gazteak eta 

komunitatea orokorrean euskara erabiltzera bultzatuz.

Testua eta argazkiak: PREST! aldizkaria eta Kukulaisi

erreportajea
Entrenatzen Proiektua

ENTRENATZEN PROIEKTUA: EUSKARAREN 
SUSTAPENA KIROLAREN BITARTEZ

Entrenatzen Proiektuaren Jaialdia

Ekainaren 3an ospatu zen lehen jaialdia Deus-
tuko patinaje pistan. Egun osoko ekitaldia izan 
zen, Entrenatzen proiektuan parte hartu zuten 
klub eta eskolen arteko harremanak sendotzeko 
asmoz. Goizean jolasak antolatu ziren, ondoren 
bazkaria eta arratsaldean gurasoak gonbida-
tu ziren Gora Herria erromeriarekin jaialdiari 
bukaera emateko. Kirol erreferenteak ere bertan 
izan ziren: arraunlari bat, futbolari ohi bat eta 
saskibaloi jokalari bi. Jaialdia arrakastatsua izan 
zen eta parte-hartzaile guztien artean giro ezin 
hobea sortu zen.

Helburuak eta funtsa

Eneko Irastorza, Kukulaisiko langilea: “kirola 
azken urteetan erdaldunduta dago eta sektore 
minorizatu bat den aldetik, uste dugu Entrena 
tzen proiektua estrategia on bat dela euskarak 
behar duen babesgunea topatzeko kirolean”. 
Proiektuaren helburu nagusia euskararen bidez 
haur eta gazteen motibazioa lantzea da, eta ki-
rola erabiltzea euskara sustatzeko tresna gisa. 
Hezkuntza formala eta aisialdia batzen dituen 
kirol jardueretan, euskara modu dinamiko eta 
natural batean txertatzea bilatzen da.

Entrenatzen proiektuak kirolari gazteen ar-
tean euskararen erabilera areagotzea du 
xede, motibazioarekin uztartuz. Proiektua-
ren bidez, haurrek eta gazteek euskara 
modu naturalean eta gustura erabil dezaten 
lortu nahi da, kirol jardueretan integratuz.

Agenteak eta Partaideak

Proiektuan parte hartzen duten agenteak 
eta partaideak gurasoak, entrenatzaileak, 
zuzendaritza taldeak eta haurrak dira. Lan-
tzen dena honako hau da: Gaur egungo eus-

kararen errealitatearen azalpena, gaitasun 
eta erabilera aldetik,  Kontzientziazioa eta 
euskara jorratzeko baliabideen eskaintza. 

Partaideak honako hauek dira:
• Bi ikastetxe: Deustuko ikastola 

eta Intxixu ikastola.
• Hiru kirol klub: S.D. Deusto, 

Deustuko arraun taldea eta Bil-
bao Artizarrak F.K.

erreportajea Entrenatzen Proiektua

Aurrerapausoak eta datorren Ikasturtera be-
girako plana

Ikasturtean zehar agenteen formakuntza eta 
kontzientziazioa landu dira. Partiden ostean, 
otsailetik aurrera, gurasoek grabatutako eta 
entrenatzaileek egindako galderen bidez hau-
rrekin elkarrizketatxoak egin dira. Hori erronka 
lorgarri eta lagungarri gisa ulertzen da.

Beste aurrerapauso bat web orriaren za-
balkuntza izan da; entrenatzen.eus. Bertan 
proiektuaren azalpen sakona, lehen eta bi-
garren edizioko bideoak, parte-hartzaileak 
eta albisteak erakutsiko dira.

Entrenatzen proiektua euskararen susta-
penean urrats sendoa ematen ari da, kirola 
tresna moduan erabiliz. Helburu nagusia 
haur eta gazteak euskaraz aritzea eta eus-
kara bizitza guztiko esparruetan naturalki 
integratzea da. Datorren ikasturtera begira, 
proiektuak aurrera jarraitzeko asmo sendoa 
du, eta agente guztien inplikazioarekin eus-
kararen presentzia kirol arloan areagotzea 
lortu nahi da.

Entrenatzen proiektuak erakutsi du kirola eta 
euskara uztartuz, euskararen erabilera eta mo-
tibazioa areagotu daitekeela. Proiektuak bide 
berriak ireki ditu eta etorkizun oparoa du eus-
kararen normalizazioan, kirolaren bidez. Agente 
guztien inplikazio eta lanarekin, proiektu
arrakastatsua izaten jarraituko du eta kirol ar-
loan euskararen presentzia areagotuko da.

TXANTXIKU LOIOLAN!
SANIKO JAIEKIN BATERA

UZTAILA AGURTU DUGU BESTE BEHIN

Saniko Jaiek berriz kolorez jantzi dute 
auzoa. Urtero bezala, uztailaren 31an 
(San Inazio egunean) bukatu zen 24an 
hasi zen ospakizuna.

Jai Batzordeak balorazio positiboa egiten 
du. Haien hitzetan, eskertzekoa da auzo-
tarren, merkatarien eta kuadrillen lagun-
tasuna. Parte hartzea aurten nabariagoa 
izan da, bereziki, kuadrillen lehiaketan. 
Jai Batzordearen ustez, kuadrillen eragi-
letik antolatutako Kuadrilla Eguna gakoa 
izan da horretarako. Ekainaren 15ean, 
jaiak heldu baino lehen, egun bat anto-
latu zuten giroa berotzeko eta indarrak 
antolatzeko.

Jaien hasiera

Uztailaren 24an auzokideek hasiera 
eman zioten jaiei. Nahiz eta 19:00etan 
bota zuten txupina, 17:00etatik DJ 
Pizzkolabiz egon ziren Txikia tabernan. 

Txupinazoa eta gero, kuadrillak eta 
konpartsak Lehendakari Agirre Etorbi-
detik abiatu ziren Lebante Enparantzara 
haien karroekin. 

Behin Lebante Enparantzan, txosnak 
irekitzeko txupinazoa bota zuten: Gazte 
Asanbladak eta Errondok Auzoetxeak 
haien txosna irekin zuten eta Mugimen-
du Sozialistak Eiharri izeneko konpartsa-
ren txosna ireki zuen.

Lehenengo gau horretan, UGER eta Eze-
zez taldeek musikaz bete zuten Lebante 
Enparantza.

Kontzertuak

Saniko Kontzertu  Batzordea izan da Le-
bante enparantza musikaz bete duena. 
UGER eta Ezezez taldeak ez ezik, beste 
hainbat musikari izan dira Saniko jaie-
tako oholtzan.

JAI HERRIKOIAK

Testua eta argazkiak: Saniko Jai Batzordea

Uztailaren 24tik 31ra barrutiko azkenengo jaiak ospatu dira.

Uztailaren 25ean, SaniRock ekimenak izan 
zuen leku. Aurten, Aihotz, Shibari, Tobogán 
eta Raust! Taldeak izan dira musika lokala 
bultzatzeko helburuarekin egiten den eki-
men honen protagonistak.

Uztailaren 26an, Gazte Asanblada eta GK-
Sren eskutik Gazte Eguna ospatu zen, eta 
gauean, Leihotikan eta BANANAS taldeak 
egon ziren oholtzan.

Uztailaren 27an, larunbata, Bilboko Kali-
potxo taldea eta J Martina egon ziren, eta 
kontzertuen azken egunean, Uztailaren 
30ean, auzoko Txami Recors DJak izan zi-
ren jaiei amaiera emateko arduradunak

Kuadrillen lehiaketa

Lehenengo egunetik konpetentzia osasunt-
sua sustatuz ibili dira guztiak Jai Alive kua-
drillaren testigua hartzeko aukera ez galt-
zeko. 
Asteburuetan, txapelketa gastronomikoak 
izan ziren protagonista. Urtero bezala, pae-
llak, tortillak, pintxoak, sukalkia eta marmi-
takoa izan dira aurkeztu beharreko plate-
rak. Udalaren gestio txarra

Aurten ere, Saniko Jai Batzordeak hitz go-
gorrak izan ditu Bilboko Udalaren kontra: 
lehenik eta behin, Eki Egunean Udalaren 
kudeaketa txarra seinalatu dute. Egun ho-
rretan, baimen guztiak jaso ondoren, Uda-
laren ezezkoa jaso zuten haien sua piztu 
baino ordu bat lehenago, egitaraua jada 
hasita zegoenean.

Beste alde batetik, Udalak auzoko eragileak 
entzuteko daukan prestutasun txikia seina-
latu dute, eta merkatariei inposatzen dieten 
debekuak eta murrizketak ere aipatu dituz-
te. Udalak auzoetan duen jarrera, ekimen 
pribatuetan duen jarrerarekin konparatu 
dute: “BBK Live, edo beste ekimen pribatu 
batzuk antolatzeko inoiz ez dago zailtasu-
nik, baina gure kasuan, beste auzoetan be-
zala, Udalaren parte hartzea beti da murri-
zketak ezartzeko edo zailtasunak jartzeko”.

1918ko udan, prentsa espainolistak, orain bezala orduan ere batasun nazionala 
arriskuan jarriko duen edozein zemai detektatzeko beti erne, alarma jo zuen: 
Deustuko Udalak Espainiako bandera kendu eta herrikoa baino ez du jarriko!

Behin batean
Deustualdea historian zehar

Testua: Hektor Ortega

DEUSTUKO UDALEKO BANDEREN GERRA 
(1918)

Egia esan, Espainiako prentsak hain maite duen 
sentsazionalismoari bete-betean emanda idatzi 
dut  goiko sarrera. Alarma jo zuela esatea eraba-
teko esajerazioa da. Baina egia da ABC eta bes-
te batzuek lekua egin ziotela Deustuko zinegotzi 
kontserbadoreek Udalaren erabakiaren aurkako 

protestari. Egia da, halaber, Euzkadi egunkariak 
“prensa antivasca”ri -izenik eman barik eran-
tzuteko Deustuko kargudunen mozioa oso-osorik 
jaso zuela 1918ko uztailaren 27ko aleko lehenen-
go orrialdean. Alegia, burrunbarik bazebilela.
Kontua astebete arinago hasi zen, uztailaren 

Deustuko Udaletxea 1910eko San Jose jaietan.

23ko batzar osoan. Eugenio Olabarrieta Arteta 
alkate abertzalea buru, han bildu ziren Deustuko 
kargudunak herriko gaien gainean ebazteko. Gai-
zerrendako mozioetako batek honela zioen: “An-
tzina-antzinatik erabili izan du gure udalak bere 
bandera, gure nortasunaren erakusgarri, Bizkaiko 
gainerako udalerrienez desberdin; ikur hori, gure 
jai eta solemnitateetan sindikoak eraman eta Uda-
letxeko balkoian dingilizka jartzen zen bandera 
hori, berriz ere gure jaietan lau haizetara zabaldu-
ta eta gure ezbeharretan mastaren erdian minean 
lagun ikusi nahi dugu”. Izan ere, mozioaren sus-
tatzaileen aburuz, “betiko ohitura hori, zabarke-
riaz, galdu egin dugu azkenaldion”.

Azalpenen ostean, ondoko hau eskatu zuten: ko-
toizko bandera bat erostea, Udaletxean gordeta 
zeukaten setazko udal banderaren berdina, he-
rriko jaietan eta herri-solemnitateetan, Espainiako 
jai nazionaletan izan ezik, mastako puntan zabal-
tzeko eta masta erdian dolu-egunetan. Espainiako 
bandera, berriz, legeak agindu bezala, Espainiako 
jaiegunetan eta hari zegozkion dolu-egunetan es-
kegitzea proposatu zuten. Eta, azkenik, San Igna-
zio egunean ere, Bizkaiko patroia zen heinean, 
herriko bandera jartzeko eskatu zuten.

Sinatzaile, zinegotzi hauek ageri dira: Kandido 
Urrutia, Eliodoro de la Torre, Jose Gordon, Jesus 
Larrea, Rogelio Mentxaka, Lorenzo Bernaola, Te-
odoro Olagorta eta Francisco Azkuenaga. Kontra 
egin zien Prudentzio Eguzkitzak, esanez ba ze arlo 
horretan Bizkaiko Diputazioaren irizpidea jarraitu 
beharko luketela. Jose Olagorta batu zitzaion.

Espainia barik, Bilbo
Hurrengo udal bilkuran, uztailaren 27an, zinegotzi 
kontserbadoreek protesta egin zuten akordioaren 
aurka. Eta jarrera horren berri eman zuen Madri-
leko prentsak: “Gehiengo abertzalearen erabakiz, 
bandera nazionala barik Udaletxean herriko ban-
dera jarriko dutelako protesta egin dute”. Helegi-
tea ere iragarri zuten.

Kontua zinez bitxia da, kanpotik ikusita behinik 
behin, zinegotzi abertzaleon helburua ez baitirudi, 
inondik ere, Espainiako bandera baztertzea denik, 
mozioa, argi eta garbi, legeak ezarritakoari zehatz-
mehatz lotzen zaio eta.

Ez, banderaren aldeko erabakiaren arrazoia ez ze-
goen Espainian, askotaz hurrago baino. Izan ere, 
mozioak anexioaren gaia aipatu zuen modu ezin 
adierazgarriagoan, ebazpena justifikatzeko: “Inoiz 
baino beharrezkoagoa da gure udal bandera era-
biltzea, albo-herri batek gure etxe txiro baina zo-
riontsua begiz jota ei duelako eta gure nortasuna 
eta mendez mende landutako zoriontasuna ostu 
nahi digulako”. Bilbok Deustu bereganatzeko gaia 
pil-pil zegoen sasoian, deustuar zinegotzi abertza-
leen helburua begi bistakoa zen... prentsa espai-
nolistarentzat eta Deustuko kontserbadoreentzat 
izan ezik.

Asensio de Ercoreca y Cia. burdindegiak tra-
dizio luzea eta ibilbide arrakastatsua izan 
ditu. 1898an sortu zuen Jaime Ercoreca gaur 
egungo nagusiaren birraitonak, Asensio de 
Ercorecak, burdindegi hau, Bilboko Txakur 
kalean. Hasierako urteetan, bi saltoki zituzten: 
Txakur kaleko burdindegi nagusia, non indus-
tria, zurgintza, eta ate-hornitzaile espezialista 
gisa aritzen ziren, eta Erribera kaleko bigarren 
saltokia, non material elektronikoa, mailuak, 
eta zulagailuak saltzen zituzten.

1972an, negozioak nazioarteko merkatura 
salto egin zuen. Jaimeren aita, José Antonio, 
Alemaniara joaten zen maiz sektoreko azoke-
tara, material espezializatua bilatzeko asmoz. 
Honek burdindegiaren eskaintza aberastu eta 
zabaldu zuen, eta merkatu berrietara iristeko 
aukera eman zien.

1983an, Bilbon izandako uholde larriek era-
gin handia izan zuten negozioan, eta berriro 
hutsetik hasi behar izan zuten. Egoera zail 
horri aurre egiteko, José Antoniok Erkoch 
Ercoreca y Ochoa enpresa sortu zuen, bes-
te zenbait etxe eta bezerorekin elkarlanean. 
Erkochek, berrikuntza eta aitzindaritzaren ikur 
bihurtuta, estatuko lehen proiektu-saila ja-
rri zuen martxan. Erkochen lanak proiektu 
handietan islatuta daude, eta Bilboko Gu-
ggenheim museoa, Euskalduna jauregia, San 
Mames, Picasso dorreak, Kio dorreak, Eusko 

    

Jaurlaritzaren zenbait eraikin eta Iberdrola 
dorreak Erkoch zigilua daramate, besteak 
beste. Proiektu hauek erakusten dute en
presaren kalitatea eta konpromisoa.

Gaur egun, Asensio de Ercoreca y Cia. bur-
dindegiak segurtasun-gaietan espezializatu-
tako denda bat dauka Agirre Lehendakaria 
kalean. Bertan, enpresak bere esperientzia 
eta ezagutza eskaintzen jarraitzen du, be-
zeroen beharrei erantzunez eta segurtasun 
alorrean erreferente bihurtuz.
Asensio de Ercoreca y Cia.-ren historia 
inspirazio iturri da, belaunaldiz belaunaldi 
transmisioa, berrikuntza, eta merkatu berrie-
tara irekitzeko gaitasuna erakusten baititu. 
Enpresa honek, tradizioari eutsiz eta eten-
gabe berrituz, sektorean erreferente izaten 
jarraitzen du gaur egun.

artikulua
Omenaldiak

artikulua
OmenaldiakASENSIO DE ERCORECA Y CIA.: TRADIZIOA 

ETA BERRIKUNTZA BURDINDEGI SEKTOREAN

Testua: PREST! aldizkaria 

Ehun urte beteak dituzten 61 saltokien ordezkariek baldosa itxurako sari bat 
jaso dute, baita saltoki guztien historia jasota duen liburu bat ere, oroigarri gisa.
Ekimen honetan, Deustuko Rementeria loradenda eta Asensio de Ercoreca y Cia ko-
mertzioak ere sarituak izan dira. “EHUN: Betiko dendak betirako” ekimenak banakako 
aholkularitza eskaintzen die saltoki horiei, besteak beste, marketina, giza baliabideak 
eta finantzak bezalako gaietan, hirian iraunaraztea eta etorkizuna bermatzea lortzeko.
Ekimen honekin, hain zuzen ere, Bilboko hirian beste 100 urtez egotea lortu nahi da.

Rementeria abizena aspaldidanik ezaguna da 
Deustun, duela hiru mende inguru. Familiaren 
historia Pantaleón Rementeriaren txakolinare-
kin hasi zen Ibarrekolandan. Egungo jabearen 
aititari, Pantaleón Rementeria Larrazabali, bere 
aitonaren izena jarri zioten, anai-arrebetan za-
harrena izateagatik. Horrela, Rementeria fami-
liak hasieratik jaso zuen tradizioa eta izen ona 
mantendu zuen.

Pantaleón Rementeria Larrazabalek baratze-
zaintza eta lorezaintza ikasi zituen Frantzian, 
1900eko hamarkadaren hasieran. Parisera joan 
zen eta garai hartako pertsona ospetsuekin 
batera ibili zen. Bere ikasketak eta esperien-
tziak Bilbora itzuli zirenean, 1915 eta 1917 
bitartean, lanbide honetan sakondu eta Re-
menteria loradenda sortu zuen. Loradendaren 
lehen erreferentzia 1917koa da, Santurtziko 
kioskoko parkeko lorategietako obren esleipena 
eskuratzean.

Rementeria loradendak udalentzako lanak 
egiten zituen gehienbat, eta Bilboko Udala-
ren hornitzailea izan zen urte askotan. Baina 
Gerra Zibilean, zorigaiztoko gertaera batek larriki 

eragin zion negozioari: lehergailu bat erori zen 
negutegietako ikatz-galdaretan, eta gordeak zi-
tuzten fitxategi guztiak galdu ziren.
Hala ere, Rementeria familiak aurrera jarraitu 
zuen, eta gaur egun, familia-negozio honetako 
hirugarren belaunaldiak apaindurazko bara-
tzezaintzaz eta loreez arduratzen jarraitzen du. 
Rementeria loradendak lantalde profesional 
bat du, eta kalitate handiko lore-produktuak 
eskaintzen ditu. Espezializazioa lore eta lan-
dare naturaletan dute, eta beren ibilbide eta 
esperientzia zabala bezeroei zerbitzu bikaina 
emateko bermea da.

Rementeria loradendaren historia familiaren 
dedikazioa, berrikuntza, eta kalitatearekiko 
konpromisoa islatzen du. Hiru mende pasatu 
dira Pantaleón Rementeriak Ibarrekolandan 
txakolina egiten zuenetik, baina Rementeria 
abizenak oraindik ere dotoretasuna eta pro-
fesionaltasuna adierazten ditu Bilbon eta in-
guruko herrietan. Familiak bere erroei eutsiz, 
eta etengabe berrituz, Rementeria loradendak 
sektorean erreferente izaten jarraitzen du gaur 
egun.

REMENTERIA: HIRUGARREN MENDERAINO 
HELDU DEN LORADENDAREN HISTORIA

artikulua
Omenaldiak

Testua: PREST! aldizkaria

 berbetan
IRENE AULESTIArekin

“Musikak berak hunkitzen nau; melodiak, harmoniak eta erritmoak”

ABESLARIA

Irene Aulestiak 29 urte ditu. 
Deustuarra da eta Arangoitira 
igo berri da bizitzera. 
Bi urte zituelarik musika 
munduan murgildu zen eta 
horrek bere bizitza markatu 
du. Zientziak eta musika beti 
uztartu ditu eta gaur egun erraz 
konbinatzen ditu biak. 
Kontserbatorioan gitarra 
klasikoa ikasi zuen 18 
urterarte, baina bere benetako 
instrumentua ahotsa da.  Gaur 
egun, proiektu askotan parte 
hartzen du. Horien artean, 
Gospel Bilbao nabarmentzen 
da, Euskadin sortu zen lehen 
gospel abesbatza. 

Zerk bultzatu zintuen gospel musika auke-
ratzera?
Pelikuletan bezala, “Gospel Bilbao audi-
ciones” zekarren kartela ikusi eta apun-
tatzea erabaki nuen. Gospela, musika kla-
sikoaren eta modernoaren arteko estiloa 
dela konturatu nintzen, eta hori niretzat 
aproposa zen. Ondoren, Madrileko Gospel 
Koroan aritzeko aukera izan nuen eta es-
perientzia horrek asko irakatsi zidan. Nire 
estiloa gospela dela esan dezaket. 

Nola deskribatuko zenuke zure estiloa eta  
nola definitzen duzu zure burua artista mo-
duan?
Ni musikak hunkitzen nau. Musika bera; 
melodia, harmonia eta erritmoa dira 
hunkitzen nautenak. Ez dut zertan le-
trarekin konektatu behar. Musikarekin 
konektatzearekin nahikoa da eta horre-
gatik klasikoa, gospela, soula, rocka eta 
beste hainbeste estilo uztartzen ditut. Nik 
abestea dut gustuko. Edozein modutan, 
edozein teknikarekin edo estilorekin bai-
na abestea. Nire burua interprete bezala 
definitzen dut. Ez dut nire burua egile edo 
sortzaile bezala ikusten eta besteek edo 
nik neuk idatzitakoa interpretatzen dut.  

Gospel musikan, zein gai edo mezuk dute 
zuretzat garrantzi berezia?
Gospelak helarazten duen mezu nagusia 
zailtasunetatik ere alde positiboa atera-
tzea da. Egoera txarrei buelta eman eta 

itxaropena izatea. Tristuratik zerbait ona 
erauztea, hori da mezu nagusia. Eskerrak 
ematea eta zoriona sentitzea. 

Nola ikusten duzu gospel musikaren egoera 
Euskal Herrian eta mundu mailan?
Gu duela 12 urte hasi ginen Gospel Bilbao 
abesbatzarekin. Duela 6 urte, Goizargi 
Gospel Choir sortu zen. Euskadin, Alain 
Gallego dugu Gospel Bilbaoko zuzendaria 
eta Donostia Gospel Experience-en buru.
Jende asko dago abestea gustuko duena 
eta genero hau oso erraza da horretarako. 
Melodia erraz bat hiru ahotsetan oso ondo  
geratzen da eta horrek erakargarri egiten 
du.

Zerk egiten du gospela berezi eta erakar-
garri?
Abesteko, erraztasunak eta ikusgarritasu-
nak egiten du gospela erakargarri. Entzu-
teko berriz, alaitasunak eta hunkigarrita-
sunak. 

Gospela kanta daiteke federik gabe?
Garrantzitsuena jatorria ezagutzea da. 
Gospelak jatorri gogorra du; esklabuek, 
Afrikatik ekarritako kantak kristau abestie-
kin nahasiz sortu zuten. Gospel Bilbao bi 
eliza evangelistatik sortu zen, baina gaur 
egun ez gara denok fededunak. Hala ere, 
gospelaren letra eta baloreak pertsona 
bakoitzaren ikuspuntura egokitu daitezke.

Testua: Katalin Gaztelu
Argazkiak: Ecuador Etxea

“Musikak berak hunkitzen nau; melodiak, harmoniak eta erritmoak”

berbetan
IRENE AULESTIArekin

“Nire ametsa soul estiloko korista 
izatea da”

Zein proiektu, kolaborazio edo kontzertu zehatz izan da 
zuretzat garrantzitsuena orain arte?

Madrilen bizi nintzenean, Edurneri koruak egin niz-
kion Got Talent saioan. Jendeak pentsa dezake 
proiektu garrantzitsuena telebistan agertzea izan dai-
tekeela baina niretzat ez da horrela. Duela urtebete, 
Deustuko Noiz tabernan kontzertu bat eman nuen  
eta oso esperientzia polita izan zen. Jende ezagunez 
bete zen tokia. Niretzat, leku handi zein txiki batean 
abesteko aukera izateak garrantzi bera du. Bakoitzak 
bere xarma du.

Zein izango litzateke zure ametsa musikari dagokio-
nez?

Nire ametsa soul estiloko korista izatea da; mugitzen 
den artista baten koruko kide izatea. Giraren batean 
parte hartzea gustatuko litzaidake, orain Band Jovi-
rekin hasi naizen bezala.

UUSAKONEAN

Nola prestatzen zara kontzertu baterako? 
Ba al duzu erritual edo ohiturarik?
Ez dut gauza berezirik egiten. Nire 
burua zaintzen saiatzen naiz: ez dut 
alkohol askorik edaten, lo sendo egiten 
dut, hidratatuta mantentzen naiz, eta 
oihuak saihesten ditut. Garrantzitsuena 
konstantea izatea da. Nire ustez, kon-
tzertuaren aurretik zortzi mila ariketa 
egiteak ez du ezertarako balio.

Nolakoa da zure abestien konposizio pro-
zesua? Zerk inspiratzen zaitu?
Bizitzako esperientziek eta gauza konkre-
tuek ekartzen didate inspirazioa baina 
esan behar dut idazteko, eseri egin be-
har naizela. Ideiak garatzeko eta esaldi 
desberdinak moldatzeko prozesua ze-
hatz-mehatz lantzen dut; horretan ere, 
zientzialaria naiz. 
Uste dut artistok, batzuetan, diziplina 
hori behar dugula. Diziplina oso garran-
tzitsua da eta proiektu askotan parte 
hartzeko eta benetan aurrera egiteko 
ezinbestekoa da.

18



Zein da zure abestirik gustukoena? 
Leonard Cohen-en “Hallelujah” abesten dut 
beti, jendeak hori eskatzen didalako. Nire es-
pezialitatea da, urte asko daramatzadalako 
kanta hori abesten. 
Azken aldian, Nathy Peluso asko entzuten 
ari naiz; egiten duena eta daukan estiloa 
gustuko ditut. Nola abesten duen eta nola 
idazten duen izugarri gustatzen zait.
 
Ze aholku emango zenioke musikan hasi berri 
den norbaiti?
Musika irakaslea naiz eskolan eta ikasle 
asko etortzen zaizkit aholkua eske. Ni oso 
gazte hasi nintzen eta nire ahizparen espe-
rientzia daukat, bera musikari profesionala 
baita. Musika klasikoaren munduan sar-
tzeko, oso gaztetatik hasi behar duzu, eta 
musika modernoan aritzea ere oso zaila da. 
Pena ematen dit jendearen ametsak zapuz-
teak, baina errealitatea hori da. Oso ona 
izan behar zara, zorte ona izan, eta lan asko 
egin behar duzu. Eliteko kirolari bat izate-
aren antzekoa da; onena izan behar duzu.
Musikan aritzeko, oso garrantzitsua da 
diziplina izatea; mugitzea, ezagutzera ema-
tea, kontaktuak egitea eta jendearekin jato-
rra izatea funtsezkoak dira.

Jakin badakigu, La Salle ikastetxean irakasle 
lanetan ari zarela. Nola konbinatzen dituzu bi 
lanak?
Ez dirudi edo ez litzateke hala izan behar, 
baina oso erraza da niretzat. Neure burua 
ondo antolatu behar dut, eta hori egiten dut. 
Eskoletako gauzak kamerinoan ere zu-

zendu izan ditut eta musika, eskolara maiz 
eraman dut. Martxoaren 8an, eskolako nes-
ka abeslariekin kanta bat prestatu genuen 
eta Gabonetan beti antolatzen dugu zerbait 
berezia. DBHko 2. mailakoekin musikal bat 
prestatu dut eta graduaziorako abestiak ere 
antolatu ditut. Eskola batean musika egotea 
oso garrantzitsua da.

Hainbeste proiektu izanda, abestetik bizi al 
zara?
Oso zaila da soilik abestetik bizitzea. Aurre-
tik aipatu bezala, La Salle ikastetxean biolo-
gia, matematikak eta musika irakaslea naiz 
eta horrek egonkortasun handia ematen dit.  
Irakasle izateak ordutegi bikaina eskaintzen 
dit irakaskuntza eta musika konbinatzeko. 
Oreka ona lortu dut. Arratsaldeak, astebu-
ruak, uda eta gabonak libre ditut, eta hori 
ezin hobea da. Azpimarratu nahi dut mu-
sikan aritzeko lan handia egin behar dela; 
egutegia oso ondo antolatu behar da, eta 
konpromiso handia eskatzen du. 

Ze plan dituzu etorkizun hurbilerako?
Gaur egutegia antolatzen ibili naiz. Ostegun 
honetan Band Jovirekin Granadara joango 
gara, eta larunbatean Soul Apesekin kon-
tzertu bat izango dut. Itzuli ostean, musika 
frantsesarekin zerikusia duen proiektu ba-
tean arituko naiz. Irailean beste hainbat 
kontzertu eta proiektu izango ditut.

“Gospelaren 
letra eta 
baloreak 
pertsona 
bakoitzaren 
ikuspuntura 
egokitu 
daitezke”

tartean
Txema Luzuriagaren bilduma

EUSKARABENTURA espedizioa abiatu 
da Euskal Herrian zehar. Euskal gazteei 
zuzendutako ekimen honetan, 16 eta 
17 urte bitarteko 120 parte-hartzailek 
euskaraz murgilduta hainbat herri eta 
eskualde bisitatuko dituzte uztail osoan 
zehar. Espedizioak euskara sustatzea, 
euskal kultura ezagutzea eta gazteen 
arteko harremanak indartzea du helbu-
ru. Aurtengo edizioan, natura ibilaldiak, 
tailerrak eta hitzaldiak izango dira egi-
tarauaren parte, parte-hartzaileei espe-
rientzia ahaztezina eskaintzeko asmoz.

Aita Mari Itsasontzia 
13. Misioan abiatuko 
da Mediterraneoko 
salbamendu lanetan

Hasi da 
Euskarabentura 
Atharratzen

AITA MARI UDALEKUAK

BILBOKO ASTE NAGUSIA

2024ko Aste Nagusiko txupinera eta pregoilaria
Nagore Ugarte eta Itziar Ituño izango dira, hurrenez hurren, aurten-
go Txupinera eta Pregoilaria. Nagore Ugarte Ruiz izango da txupina-
ri. Txinbotarrak konpartsako kidea da, 40 urteko Bilbotarra, bere konpar
tsa bezala Zorrotza auzokoa hain zuzen ere, eta irakaslea lanbidez. Pre-
goilaria Itziar Ituño Martinez izango da. Ikasketaz soziologoa da Itu-
ño, eta soziologia urbano-industrialean eta politikoan espezializatu zen 
Euskal Herriko Unibertsitatean, baina aktore moduan ezaguna da. Ur-
tero, zozketaz aukeratzen da azken boladan Txupinerarik izan ez du-
ten konpartsen artean zein konpartsari dagokion txupinera aukeratzea. 
Konpartsa horrek, ondoren, emakume bat aukeratzen du bere baitan, rol 
hori joka dezan. Pregoilaria, berriz, Jai Batzorde Mistoak aukeratzen du.

Aita Mari itsasontzia, GKE Salvamento 
Marítimo Humanitarioren babespean, 
bere 13. misioan abiatuko da datozen 
egunetan Mediterraneoko erdialdean. Mi-
sio honen helburua itsas zabalean arris-
kuan dauden migratzaileak erreskatatzea 
eta laguntza humanitarioa eskaintzea da.
Misio berri honetan, Aita Marik bere 
esperientzia eta baliabide guztiak ja-
rriko ditu itsasoko ibilbide arriskutsuak 
egiten dituzten pertsonei laguntzeko. 
Talde humanitarioak, medikuak, eta 
boluntarioak prest daude beharrezko 
laguntza eta zaintza medikoa emateko.

Deustuko zubian
bidegorri bat egongo 
da aurrerantzean

OBRAK

Bilboko Udalak Deustuko zubian bide-
gorri bat jarriko du, horretarako zubia-
ren errei bat kenduta. Neurri honekin, 
hiriko bizikleta-sarea 12 kilometro ge-
hiago zabaltzea aurreikusi dute, hiria-
ren hainbat puntu neurálgiko lotzeko.
Udalaren helburua hirian oinezkoen-
tzako gune gehiago eta bizikleta-bideak 
gehitzea da. EAJ eta PSE-EE alderdiak 
azken hamarkadan elkarlanean aritu 
diren arren, zenbait proiektutan de-
sadostasunak izan dituzte, hala nola, 
Bilboko sarreran ordainpeko sistema 
bat ezartzeko edo Gran Vía peatonali-
zatzeko asmoetan. Hala ere, hiri-mu-
gikortasun jasangarria sustatzeko estra-
tegien oinarriak finkatuta daude jada.

20



w 

irudiak berbetan
Txema Luzuriagaren bilduma

DEUSTUKO ZUBIAK

Urtea: 2015

Lutxanako zubia
Txema Luzuriaga

Zubi  hau ekarri dut gaurkoan Deustuko Elizatearekin historikoki eduki zuen loturagatik. 
Lutxanako auzo  hau, gaur egun Erandiokoa da, eta 71 metroko “Cabras” edo “Sepuruko Atxa” deritzon 
mendiaren azpian dago, Bilboko itsasadarraren eskuinaldean; Asuako itsasadarraren bokalean hain zuzen. 
1924ko urrian, Primo de Riveraren diktaduran, Begoña eta Deustuko elizateak Bilbo-
ri atxikitzea onartu zen, eta haiekin batera Lutxana auzoa. 1925eko irtarrilaren 1ean gauzatu zi-
ren. 1865. urtera arte, Deustuko elizatearen jurisdikzioak Asua ibairaino hedatzen zituen bere 
mugak, baina Erandioko Udalerriak grazia eskatu zuen guztia bere jurisdikziora gehitzeko. Ju-
lian Basabe Deustuko alkateak ez zion eragozpenik jarri kontzesio horri, gatazkarik ez eragiteagatik.

1924. urtean  Bilbok izango   dituen anexioak inposatuak izan ziren, garai hartako dokumentu batzuetan 
borondatezkoak izan zirela aditzera eman arren. Anexio prozesu hau bizilagunei inolako kontsultarik egin 
gabe egin zen. Bilboko Udalari eta gobernadore zibilari garai hartako alkate jauntxoek ematen zieten 
oniritzia, eta haiek onartzea besterik ez zitzaien geratu, nolabait. 1982an, Erandioren (eta Lutxana-
ren) desanexioa edo segregazioa dekretatu zen Bilborekiko, eta 1983ko urtarrilaren 1ean gauzatu zen. 

publizitatea

Segi Deustualdean euskara sustatzen. Eskerrik asko denoi!



Ze plan 
daukazu udako 
oporretarako?

Izaskun
Zazpi Kaleak

Euskal Herritik kanpo 
eguzkia bilatzea da nire 
plana. Unibertsitateko 
lagunekin Cadizera joan 
naiz eta kuadrillakoekin 
Bartzelonara. Orain 
abuztuan familiarekin 
Greziara noa eta gainerako 
egunak herrian pasatuko 
ditugu, Araban. 

Oier
Santutxu

Ez noa oporretan. Auzoko 
jaiak prestatzen ibili naiz, 
gozatzen. Aste Nagusiari 
begira Kaskagorri Gazte 
Konpartsan parte hartzen 
nabil. 

Carmen
Zazpi Kaleak

Momentuz Lekeition nago 
lagun eta familiarekin 
uda pasatzen. Aitarekin 
eskapadatxo bat egingo dut 
La Seu d’Urgellera lagun 
batzuk bisitatzera. Asteburu 
batzuetan Tarimarekin 
lanean ibiliko naiz baitaere. 

Gorka
Deustu

Uztailean Gazte Alaiko 
kanpamenduan egon naiz. 
Abuztuan neskalagunarekin 
oporretan noa eta 
familiarekin egun batzuk 
pasatuko ditut Pragan. 
Aste Nagusirako Deustura 
bueltatzeko asmoa daukat. 

Ena
Zazpi Kaleak

Lagunekin Tenerifen eta 
bikotearekin Cadizen egon 
naiz baina bukatu dira 
nire oporrak, orain lanera 
buelta egin behar dut. 

Ander
Zazpi Kaleak

Bizikletan ibiltzea da nire 
asmoa. Urtean zehar 
kanpoan egon naiz eta 
lagunekin denbora pasatu 
eta planak egiteko gogoak 
ditut. 

23



“INTERNET-GASTRONOMIA-LITERATURA-MUSIKA-DANZA-ANTZERKIA-MENDIA-KIROLA-BERTSOAK-INTERNET-GASTRONOMIA-LITERATURA-MUSIKA-DANZA-ANTZERKIA-MENDIA-

barkua bete berba
barkua bete berba

barkua berba berba
“

““

Bilboko itsasadar parean geratu gara lagunok. Ber-
tan, autoa lepoz bete eta Google maps-en Arberatze 
(Nafarroa Behera) ipinirik abiatu gara Bidasoarantz. 
Asteburuan entzungo genituen kantuen zerrenda 
osatzen gindoazela, poliziaren kontrola pasa, anto-
lakuntzako petodunei kasu egin eta autoa basatzan 
aparkaturik, heldu gara EHZ festibalera.

“Hemendik!” lemapean ospatu da 28. edizioa. Aur-
tengoa, estreinakoz, Arberatze-Zilhekoan Amikuze 
eskualdean. Izan ere, azken bost urteetan Irisarrin 
eman ondoren, toki aldaketa, eskualde honetan 
euskara eta euskal kultura sustatzeko zein belaunaldi 
berriengan eragiteko, apostua izan da.

Ehunka gazte militantek eraikitzen dute Euskal Herria 
Zuzenean, auzolanean eta elkartasunez jendarte 
eredu alternatibo baten baloreak hedatzeko asmoz. 
Hitz horiek ekintzetan islatzen ditu festibalak hauta-
tutako ereduetan. Landa eremuan izatearen aukera, 
natura eta ekologismoaren alde egitearen adibide 
da. Esaterako, komun sikuak daude, dutxarako ezin 
da xaboi kimikorik eraman eta janari eskaintzari 
dagokionez, tokiko produktuez osatuta kontsumo 
etikoaren filosofia nabarmen islaturik dago. Edari 
eskaintzari erreparatuz, badago zer hausnartu; izan 
ere, EHZn ez duzu alkohol gogorrik topatuko. Ez 
kopa, ez kubata, ez txupitorik. 

Inongo irabazi asmorik gabeko topaleku hau euska-
raren, feminismoaren, harrotasunaren, antikapitalis-
moaren ikur erreferentea da. Eta, aurten, bereziki, 
hauteskunde atarian eskuin muturra borrokatzeko 
deia egin du Arberatzek. Kulturgintzatik eta euska-
ratik, harremanak sendotuz eta indartuz, elkarrekin 
eskuin muturrari eta bere aliatuei aurre egiteko indar 
erakustaldia eginez.

Lehen aldiak beti dira bereziak, eta horrela, bizi 
izan du gure lagun taldeak asteburua. Ostiralean, 
Broken Brothers bandaren tronboiekin hasi zen gi-
roa sortzen plazan. Belako taldea oholtza handian, 
palestinar lona erraldoi bat atzean zuela, urrunetik 
suzko bi ilara magiko hurbiltzen hasi ziren gune 
handira. Joaldunak ziren, suzko antortxak eskuetan. 
Kafearen eta taloaren indarraz eman genion segida 
larunbatari. Ahanzturan utziko ez dugun unea izango 
da frontoipean Anariren kontzertu emotiboak trasmi-
titu zuen zirrara. Eta jarraian, dantzari ekin genion. 
Etxepare Lizeoko gazteek osatutako Puntu Kakotx 
elektrotxarangak saltoka ipini zuen gazteria. Luze 
zetorren gaua eta halaxe izan zen. RTZ kolektiboko 
lapurtar rapero gazteak sorpresa handia izan dira. 
Nola ez, Gorka Urbizuk ere, bere kantuekin gauari 
xarma handia gehitu zion. Horrez gain, ezin dut 
aipatu gabe utzi Nakar donostiar taldeak, Synth post 
punk-tzat definitzen duena bere musika generoa, 
gori-gorian jarri zuen gaua. EHZn goizaldeko argi izpi 
eta lokatz labangarriak ez ziren aitzakia izan giroa 
eteteko, atseden gutxi izanik ere, itxiera ederra ekarri 
zuen igandeak. Ehunka lagun eskutik lotuta kantuan 
jarri zuen Gozategik. Ondoren, Marabiyak sound 
system kolektiboa bizikletan agertu zen Arberatzen, 
kalejira dantzari ikaragarria sortuz. Ixteko, Bloñ talde 
berri baxenafarrak emanaldi epikoa eskaini zuen. 
Piztutako giroa magikoa izan zen.

EHZ, HERRI BAT ZUZENEAN
Testua: Antxon Agirre

>> MUSIKA

Joan den astean, Euskal Herriko hainbat 
erakunde publiko eta pribatuk arazo infor-
matiko larriak izan zituzten, kaosa eragi-
nez eta zerbitzu askoren funtzionamendua 
etenaz. Uztailaren 18an hasi zen arazoa, 
zerbitzari zentral batek huts egin zuenean, 
eta ondorioz, datu-base eta aplikazio ugarik 
ez zuten behar bezala funtzionatu.

Erakunde kaltetuenen artean, Eusko Jaur-
laritza, Nafarroako Gobernua eta Bizkaiko 
Foru Aldundia egon ziren, bai eta hainbat 
enpresa pribatu ere. Arazoak administra-
zioaren hainbat zerbitzutan eragin zuen, 
hala nola, osasun arloan, hezkuntzan eta 
garraio publikoan. Adibidez, zenbait ospi-
taletan ezin izan ziren pazienteen datuak 
eskuratu, eta hainbat eskola eta uniber-
tsitatek ezin izan zituzten ikasleen matriku-
lazio prozesuak burutu.

IT departamentuek eta segurtasun adituek 
egun osoa eman zuten arazoa identifikatu 
eta konpontzen, eta zerbitzuak pixkanaka 
berreskuratzen joan ziren uztailaren 19an. 
Eusko Jaurlaritzako Informatika Zuzenda-
ritzak jakinarazi duenez, arazoa zerbitzari 
baten hardware akats baten ondorioz ger-
tatu zen, eta ez dagoela zibereraso baten 
aztarnarik.

Hala ere, gertakari honek segurtasun eta 
azpiegitura informatikoen garrantzia nabar-
mendu du, eta erakunde askok prebentzio-
neurri berriak hartzea aztertzen ari dira, 
horrelako egoerak berriro gerta ez daitezen.

Microsoften erorketa 

Informazio gehiago:

Gure aurtengo jaiak egun eguzkitxu eta giro parega-
be batez hasi ziren, Erriberako etxe baten balkoian, 
txupinazo eder eta elegante batekin. Eneritzekin 
batera, gure “Txitxardin” berria aurkeztu genuen 
auzokide, eta auzokide ez ziren, guztiekin batera.
Pregoilariaren aukeraketa ez da erreza Jai Batzor-
dearen mahaian. Lehenengo, aurten nori tokatuko 
zaion zehazten da irizpide batzuen artean. Bi-
garren, gutun bat idazten zaio pregoilaria izango 
denari. Horrela jakinazten zaio bera izango dela 
pregoilaria. Behin gutuna buzoian egonda eta 
pregoilariak jasota, sekretuan mantendu behar du 
inork ez dezan asmatu nor den. Eta azkenik, txupi-
nazo egunean Yolanda Plazako etxe mitiko bateko 
balkoira igo eta han aurkezten da pregoilaria.

Aurten, “nor da nor” jolasarekin egin dugu pregoi-
lariaren aurkezpena, hunkigarria izan zen.
“Ez gara perfektuak ez, baina ez da beharrezkoa, 
ERRIBERA GARA!” Horrela eman zion hasiera jaiei 
gure pregoilariak eta auzokideak. 4 egunez auzoa 
egiteko, gure nortasuna sendotzeko, gure estiloaz 
gozatzeko eta bata bestearekin bat egiteko aprobe-
txatzeko erabili genituen aurtego jaiak. Hau guztia, 
Erriberako Jai Batzordeak posible egin du egita-
raua ekintzetaz, kontzertuetaz, umeentzako jo-
lasetaz, merkatuez, herri bazkariz eta barrez bete 
izan duelako.

Berrikuntza ugarirekin etorri da aurteko Jai Ba-
tzordea; haien artean 2. gunearen inaugurazioa. 

GORA TXITXARDIN!

Testua eta argazkiak: Txitxardin Jai Batzordea

>> JAI HERRIKOIAK

Eguneko egitaraua betetzearren, Erriberako espa-
zio ezberdinak aprobetxatzearen eta ekintza ugariz 
alaitzearen aitzakipean. Hau horrela, batukada, 
kukaña, kontzertuak, play-back lehiaketa, poteo-
karaoke elegantea eta sortzaileen eta artisau pro-
duktuen azoka topatu ahal izan dituzte auzkideek 
egunean zehar 2. gune honetan. Hau guztia, mu-
sika, janaz eta edariaz lagunduta.

Jaiak beti izan dira bereziak Erriberako auzoan, 
baina aurten inoiz baino arrakasta gehiago izan 
dute ekintza batzuek. Horren adibide, igandean, 
jaietako azkenengo egunean, Jai Batzordetik anto-
latutako bazkari herrikoian 140 lagun baino gehia-
go batu ginen. Lehenengo platerra entsalada erru-
siarra, bigarren platerra oilaskoa saltsan patata fri-
jituekin, eta amaitzeko… “Pantxineta POR DIOS!” 

horrela adierazten zuten haien emozioa auzkide 
batzuek postre gozo honetaz gozatuko genuela en-
teratu zirenean.

Esan bezala, 2. gune berri batez disfrutatu ahal 
izan dugun arren, gure betiko “txosnagunea”-z 
gozatu ahal izan dugu urtero lez. Eguneko ekin-
tzarik handienak (herri bazkariak, sardinadak, 
kostiladak, kontzertu nagusiak…) hemen ospatu 
dira. Kultura musikalean zentratuz; ostegunean, 
Brutality Sound System izan genuen, musika 
reggae-arekin dantzatu ginen eta bafle dorreekin 
batera mimetizatu. Kaspa de Rata, urtero datorren 
rock taldea, haiekin batera ohiu eta dantza egin 
ahal izan genuen. Altxaporru Erromeria fidelak dira 
auzo honetako jaiekin; izan ere, urtero datoz eta 
ederto girotzen dute auzoko jendea. Euskal giroa 
sustatu eta euskal dantza tradizionalek lagunen 
artean dantzatzeko aukera ematen digute beti. Os-
tiraleko musika egitaraua talde berri baten aurkez-
penarekin amaitu zen: DJ T.A.F, auzko hiru neska 
gazte, erreginen abestiak besterik ez dituztenak 
jartzeko! Larunbateko egitaraua paregabea izan 
genuen baita ere, lehenego Akatz taldea, bigarre-
nik, Amooma, gaztez betetako talde berritzailea 
eta indartsua, musika tresnaz beteak. Eta azkenik, 
gure ahizpa den Deustuko auzotik datozen 4 nes-
ken DJ taldea: Hemendik Etxera! Haiekin batera 
leher eginda amaitu genuen hainbeste dantzekin 
girotu ostean haien sesioa. Domekan Orlis Pine-
da eta Detomeitos ere izan ziren gurekin, aurtengo 
jaiak Patinorekin amaitu genituen.

Eskerrik asko parte hartu duzuen guztioi: komer-
tzioak, txandalariak, juergazaleak, dantzariak, mu-
sikariak, artistak... Jarrai dezagun jai herrikoi, eus-
kaldun eta feministen alde lanean! 
GORA ERRIBERAKO JAIAK! GORA TXITXARDIN!

Urtero lez, ekainaren 21etik 30era Txapel Jaiak 
ospatu ditugu Arangoitiko biztanleok. Hamar egu-
netan zehar, gure auzoko kaleak banderatxoz eta 
konpartsaz bete dira, giro ezin hobeaz gozatzeko. 
Hemen, munduko txoko txiki honetan, tamainaz 
txikia izan daitekeen auzo bat dago, baina bihotz 
eta izpiritu aldetik oso handia. Jai-giroan inork ez 
digu irabazten eta bihotzarekin gauzak egiten ere 
ez. Izaera, adin eta kolore guztietako konpartsak 
egon dira, baina denek dute gauza bat amanko-
munean: auzoarenganako maitasuna. Aurten, be-
rrogei kuadrillek girotu ditugu Txapel Jaiak. Egia 
da inplikatutako kuadrillek ez ditugula jaiek irau-
ten duten hamar egunetan bakarrik parte hartzen. 
Urte osoan jo eta ke ari gara kudeaketa eta plan-
gintza lanetan, urtez urte jaiak ospatzen jarraitzeko 
aukera ematen duen jai-batzordea osatuz.

GORA ARANGOITIKO JAIAK!

Testua eta argazkiak: Arangoitiko Jai Batzordea

>> JAI HERRIKOIAK

Aurtengo egitarauak, azken urteetako ildoari ja-
rraitzen bazioten ere, jarduera anitz eskaini ditu 
gustu eta adin guztietarako. Haurrentzako ekintzak 
eta helduentzako futbito txapelketa. “Tu Si Que Va-
les” lehiaketa kuadrillen sormena erakusteko. As-
teburuetan, jakina, auzo osoa dantzan jarri gaituz-
ten DJak eta erromeriak izan ditugu, eta, gainera, 
piraten gau dibertigarria izan dugu aurten. Ahaztu 
barik sukaldaritzako gaitasun handiak erakusten 
dituzten lehiaketa gastronomikoak. Tamalez, aur-
ten eguraldiak ez du asko lagundu eta aterkia be-
hin baino gehiagotan atera behar izan dugu, baina 
Arangoitiko lagunen ilusioak beste urte batez Txa-
pel Jaiak ahaztezinak izatea ekarri du.

Denboraren pertzepzioa aldatzen omen da adinarekin. Hazten garen heinean gure ingurua 
ezagunagoa bilakatzen da eta gure harritzeko gaitasuna txikiagotzen doa. Honek hainbat 
gauza aurreikusten ahalbideratzen digu eta ondorioz, denbora azkarrago pasatzen da, espero 
ez dugun gauza gutxi gertatzen baitira. Uda honen adibide arigienetakoa da. Txikitan, uda 
amaiezina zen. Orain, hasi orduko amaitzen dela ematen du.

Nahiz eta zerura begira sinisteko zaila izan, uda heldu da. Uda amaiera bat eta hasiera 
bat izan ohi da. Hainbat gauzen amaiera. Klaseak amaitu dira, azterketak, ikastaroak eta 
tailerrak. Hilabetez izan ditugun saihetsezinezko hitzorduak. Liburu, pelikula, antzerki eta 
bestelako asko ere amaitu ditugu ikasturtean zehar.

Eta konturatu gabe uda heldu da. Egunak luzatzen dira kalean eta hainbat gauza egiteko 
denbora daukagu orain.  Oporrak, hondartza, udako zinema, herriko jaiak eta ez hain he-
rrikoi diren festibalak.  

Udarekin batera Prest aleak etxean jasotzea ere amaitzen da. Oporrak guztiontzat izan behar 
dira eta. Ni ere banoa, poliki poliki. Banoa eta ikasturte honetan bi hilabetero tartetxo batez 
ordenagailu aurrean eseri eta kolaborazio hau idaztea ere amaitzen da. Plazer bat izan da. 
Plazerra euskarazko kultura kontsumitu eta gomendatu. Eseri eta ikusi edo irakurri dudan 
horren inguruan pentsatzeko tartea hartu behar izatea plazerra izan da ere. Agur ba. Uda 
ederra eta luzea izan.

Literatura eta musika fresko-freskoa gure aholkularien kupelekoa

AGURRA

Laster dator abuztua
Deustu da erdi hustua
Kostako herri askok itxura
Daukate puztua
Sarritan ez da justua
Turismoaren gustua
Irailerako berriz oreka
Egin apustua!

kultur
txotx
Literatura eta musika fresko-freskoa gure aholkularien kupelekoa

SALVA ANAKABE SOLABARRIETA
Elorri bertso-eskolako kidea

Egin dugu asperena
Behar dugu atsedena
Irail aldean prestu hartzeko
Badatorren trena
Momentuz hau da azkena
Bi-hilabetera hurrena
Tarte horretan arren ez galdu
Irakurle sena

Doinua: Dozena bat bertso berri

PATRI MUÑOZ
Script eta kulturzalea

